
Annotatıon. In this article, one of the main fruit trees, the main fruit tree, apple is 

a rodent pest, many damages caused by the apple worm to the harvest of apple orchards, 

and the economic losses caused by these damages, and the use of biological and chemical 

methods to prevent these losses and the use of biological and chemical methods against 

the apple worm is to study the effectiveness of using new chemical preparations in the 

fight. 

Dunyoda oziq-ovqat havsizligini taʼminlash va jaxon bozorida oʼz oʼrniga ega 

boʼlish maqsadida qishloq xoʼjaligi maxsulotlarini yetishtirish va ularni zararkunanda va 

kasalliklardan himoya qilishning ilgʼor texnologiyalari ustida tadqiqotlar olib 

borilmoqda. Аmmo urugʼmevali bogʼlarda yetishtirilayotgan mahsulotlarning bir qismi 

haligacha olma mevaxoʼri (Carpocapsa pomonella L.) tomonidan nobud boʼlishi bu 

zararkunandaga qarshi kurash tizimini takomillashtirishni talab etadi [1, 2, 4, 5, 7, 8, 9, 

10, 11]. 

Xususan Oʼzbekiston Respublikasi Prezidentining 2018 yil 29 martdagi 

«Oʼzbekiston Respublikasida meva-sabzavotchilikni jadal rivojlantirishga doir 

qoʼshimcha chora-tadbirlar toʼgʼrisida»gi PF-5388-son Farmoni, Oʼzbekiston 

Respublikasining 2018 yil 9 iyuldagi «Oʼsimliklar karantini toʼgʼrisida»gi Oʼzbekiston 

Respublikasi qonuniga oʼzgartirish va qoʼshimchalar kiritish haqida OʼRQ-484-son 

qonuni, Prezidentimizning 2019 yil 23 oktyabrdagi farmoni bilan qabul qilingan Qishloq 

xo‘jaligini 2030 yilgacha rivojlantirish strategiyasida plantatsiya shaklida intensiv 

bog‘lar barpo etib yuqori mo’l xosil olish va Oʼzbekiston Respublikasining 2022 yil 28 

yanvardagi PF-60-sonli Farmonining 30-maqsadida “Eksportbop mahsulotlar yetishtirish 

hamda meva-sabzavotchilikni rivojlantirish, intensiv bog‘lar maydonini 3 baravar va 

issiqxonalarni 2 baravar ko‘paytirib, eksport salohiyatini yana 1 milliard AQSh dollariga 

oshirish” kabi ko‘p masalalar belgilab berildi [4, 5, 7, 8, 9, 10, 11]. 

Tadqiqotlar Xorazm viloyati Xonqa tumanidagi “Karimboy Rashid ota bog’i” f/x 

va Urganch tumanidagi PSUITI Xorazm ITSning 4 gektarlik intensiv olma bog’laridagi 

5 yil oldin ekilgan “Goldon dilishes” navli olma bogʼlarida oʼtkazildi. Izlanishlar 

umumqabul qilingan uslublar asosida, Sh.T.Xo’jayevning “Qishloq xo’jaligida 

pestisidlarni ishlatish hamda tadqiqot o’tqazish usul va shartlari” qo’llanmasidan 

foydalanilgan holda olib borildi [2]. 

Tadqiqot natijalari. Bunda tajriba dalalarida jinsiy feromon tutqichlar asosida 

olma mevaxoʼri kapalaklarining uchish davrlari aniqlangandan soʼng, bitta feromonga 

oʼrtacha 8-9 dona kapalaklar tushgadan soʼng kuzatuvlar olib borildi. Tajriba olma gullab 

o’rtacha 78 % gul barglari toʼkilgandan soʼng 2024 yilning 10 mayida erta tongda olib 

borildi. Ikkinchi ishlov 22 iyunda zararkunandaning ikkinchi avlod kapalakalarining yalpi 

uchish davri tugagandan soʼng oʼtkazildi. Mavsum soʼngida mevalardan olingan sogʼlom 

hosilga nisbatan kimyoviy preparatlarning samaradorligi belgilandi. 

Unga koʼra kimyoviy preparatlardan, bifentrin taʼsir etuvchi moddasiga ega Errou 

1,8%  em.k, preparati (0,5 l/ga meʼyorda) va alfasipermetrin taʼsiriga ega Alfagard 10 % 

k.e. (1,0 l/ga meʼyorda) hamda andoza sifatida lyamdasiklo-galotrin taʼsiriga ega Кarate 

kadam e.k. (1 l/ga meʼyorda)  preparatlari tanlab olindi.  

Olib borilgan tadqiqotlarga koʼra kimyoviy preparatlardan Errou 1,8% em.k, 

preparati gektariga 0,5 l/ga sarf meʼyorida qoʼllanilgan variantimizda oʼrtacha bir tupdagi 

olma daraxtidagi mevalar miqdori 520,5 donani tashkil etgan boʼlsa, shundan mavsum 

davomida toʼkilgan mevalar 65,7 donani tashkil qildi. Shundan, olma mevaxoʼri bilan 

zararlanib toʼkilgan mevalar soni 17,4 donani tashkil etgan boʼlsa, mexanik shikastlangan 

(kasallik, tashqi ta’sir va shamol) mevalar 48,3 donani tashkil etdi. Daraxtdagi olma qurti 

bilan zararlangan mevalar soni 22,8 tani tashkil qildi. Mavsumda jami hosilga nisbatan 

sogʼlom yetishtirilgan mevalar 92.3% ni tashkil qilgan. 

Olib borilgan tadqiqotlarga koʼra kimyoviy preparatlardan Alfagard 10% e.k. 1,0 

l/ga meʼyorda sarf meʼyorida qoʼllanilgan variantimizda oʼrtacha bir tupdagi olma 

daraxtidagi mevalar miqdori 525,1 donani tashkil etgan boʼlsa, shundan mavsum 

davomida toʼkilgan mevalar 71,6 donani tashkil qildi. Shundan, olma mevaxoʼri bilan 

zararlanib toʼkilgan mevalar soni 20,8 donani tashkil etgan boʼlsa, mexanik shikastlangan 

(kasallik, tashqi ta’sir va shamol) mevalar 50,8 donani tashkil etdi. Daraxtdagi olma qurti 

bilan zararlangan mevalar soni 23,7 tani tashkil qildi. Mavsumda jami hosilga nisbatan 

sogʼlom yetishtirilgan mevalar 91,53% ni tashkil qilgan.  

Аndoza variantimizda Karate kadam e.k. kimyoviy preparatini 1,0 l/ga 

qoʼllanilganda esa, mavsum boshida oʼrtacha bir tup daraxtdagi mevalarning soni 515,3 

dona boʼlib, shundan mavsum davomida toʼkilgan mevalar 72,8 donani tashkil qildi. 

Shundan, olma mevaxoʼri bilan zararlanib toʼkilgan mevalar soni 24,9 donani tashkil 

etgan boʼlsa, mexanik shikastlangan (kasallik, tashqi ta’sir va shamol) mevalar 47,9 

donani tashkil etdi. Daraxtdagi olma qurti bilan zararlangan mevalar soni 28,5 tani tashkil 

qildi. Mavsumda jami hosilga nisbatan sogʼlom yetishtirilgan mevalar 89.6% ni tashkil 

qilgan.  

Nazorat variantimizda mavsum boshida oʼrtacha bir tupda 522,4 dona olma mevasi 

boʼlgan boʼlsa, shundan mavsum davomida toʼkilgan mevalar 185.6 donani tashkil qildi. 

Shundan, olma mevaxoʼri bilan zararlanib toʼkilgan mevalar soni 122,4 donani tashkil 

etgan boʼlsa, mexanik shikastlangan (kasallik, tashqi ta’sir va shamol) mevalar 63,2 

donani tashkil etdi. Daraxtdagi olma qurti bilan zararlangan mevalar soni 68,3 tani tashkil 

qildi. Mavsumda jami hosilga nisbatan sogʼlom yetishtirilgan mevalar 35.8% ni tashkil 

qilganligini yuqoridagi jadvalda ko’rishimiz mumkin. 

Nazorat variantida esa hosildorlik 1 gektar bogʼdan nazoratga nisbatan Errou 1,8% 

em.k, preparati bilan ishlov berilganda 47,1 s/ga, Alfagard 10% e.k. preparati bilan ishlov 

berilganda 46,2 Кarate kadam e.k. bilan ishlov berilganda 41,4 s/ga hosil saqlab qolindi 

(1-jadval). 

1-jadval 

Intensiv olma bog’larining golden delishes navidagi olma mevaxo’riga qarshi 

qo’llanilgan preparatlarning xo’jalik samaradorligi  

(Xorazm viloyati, Xonqa va Urganch tumani, 2024 y.). 

Variyantlar 

Sarf 

me’yorlari 

l/ga 

Saqlanib 

qolingan 

(dona) 

qolingan 

hosil, ts/ga 

Errou 1,8%  em.k, 0.5 432 7,72 47.1 

Alfagard 10% em.k  1 429.8 8,47 46,2 

Кarate kadam. em.k 

andoza 
1 414 10,4 41.4 

Nazorat - 253,9 35,8  

 

Xulosa qilib aytganda tabiatda mavjud hasharotlar mevali daraxtlarga turli 

hasharotlar zarar keltirishi mumkin. Ularga qarshi kurashish yoki profilaktika sifatida biz 

ularning biologiyasini bilishimiz lozim.  

Kimyoviy preparatlarni qo’llash orqali hosildorlik 1 gektar bogʼdan nazoratga 

nisbatan Errou 1,8%  em.k, preparati bilan ishlov berilganda 47,1 s/ga, Alfagard 10% e.k. 

preparati bilan ishlov berilganda 46,2 Кarate kadam e.k. bilan ishlov berilganda 41,4 s/ga 

hosil saqlab qolindi. 

